
Inatsisartut inatsisaat nr. 19, 30. oktober 1992-meersumi, Inatsisartullu inatsisaanni nr. 23,
18. november 2019-mi allanngortinnegarsimasoq, siunertaavorlu sukkulaanut, allanullu
sukkulaartalinnut (kakaaviunngitsoq), lakridsinut, allanullu lakridsitalinnut, marcipanit
allaallu marcipanitallit, karamellit, milukaat, sukkuaqqat il.il. sukkullit sukkoganngitsullu §
1, imm. 1. nr. 2-miittunut akitsuutip peernegarnissaa pillugu Inatsisartut
aalajangiiffigisassaattut siunnersuut.

(Inatsisartunut ilaasortaq Aggalu C. Jerimiassen, Atassut)
Oqgaaseqaat:
Inuit Atagatigiit partiiunngilagut akitsuusersuiniaannarlutik akitsuusersuisartut partiiat.

Illuatungaanilli sapinngisaq tamaat naapertorlugu akitsuusersuisarnerup
appassinnerpaaffianiitinnegarnissaanik Inuit Atagatigiit siunertagarlutalu anguniagagartuuvugut;
Soorluttaaq nunatsinni innuttaasut akornanni, inuuniarnikkut atugassarititaasut tungaatigut sukkut
tamatigut ogilisaaffigineqgartuarnissaannik Inuit Atagatigiit pingaartiteqartuullutalu
anguniagagartuusugut.

Pisariaganngitsumik akitsuusersuinissamik Inuit Ataqatigiit siunertaganngilagut.

Tamannalumi aamma uppernarsaatissartagarpoq; Inuit Atagatigiit qinigaaffiup uuma siuliani,
aammalumi uani ginigaaffiusumi ingerlasumi akitsuutinik pilersitseqataanikuunatalu
pegataaffegarnikuunngilagut.

Akitsuutaasinnaasunik sunilluuniit eqqussisogassagaluarpat imaluunniit
atorunnaarsitsisoqassagaluarpat aammalu Inuit Atagatigiillu arlaatigut peqataaffigissagaluarpatigit,
soorunami taava aatsaat tunngavilersuilluaggaarnikkut tamanna ingerlanneqartariagarpog.

Akitsuusiiniaannarluni akitsuusiisogassanngilag. Akitsuusiineq siunertagartariagarpoq
isumagarlunilu asuli innuttaasut kaasarfiiniit aallerniaannarluni, imaluunniit nunatta karsia
immerniaannarlugu akitsuusiisogassanngilag.

Assersuutigiinnarlugu akitsuusininarneq inuit peqqissusaannut illersuiniarluni
akitsuusiiniarnerusimappat, soorunami taava Inuit Atagatigiinniit tamanna
ogalogataaffigisinnaallugu ogaatigerusupparput.

Aamma illuatungaatigut taamaappoq akitsuutaassimasunik eqqunnegarsimasunik
atorunnaarsitsiniarneg. Akitsuutaasumasunik eqgunnegarsimasunik atorunnaarsitsiniaraanni taava
aamma aningaasat annaanegarumaartussanngortut ganoq aningaasalersornegarumaarnissaat pillugu



pilersaarummik pitsaasumik pegartogartariagarpoq. Aningaasat annaaneqgartussat qanoq
suminngaaniillu aannegassappat aamma innuttaasunut ataasiakkaanut, inuiagatigiinnullu ganoq
kingunegarumaarnissaat ogaluttuarilluarnegarsimasariagarpog. Inuiagatigiinnut innuttaasullu
ulluinarni atugaannut innarliisogassanngippat.

Aggalu C.Jeremiassen Atassut siunnersuutegarpog, ulluinnarni pisariagatippallaanngisatsinnut,
ulluinnarni inuulluataarutigisinnaasatsinnut, pegqinnarpallaangitsunullu akitsuutaasup
atorunnaarsinnegarnissaanik. Tassa sukkulaatinut lakridsinut, marcipaninut il.il.

Taakkununngalu akitsuutaasoq atorunnaarsinneqgassagaluarpat, tamanna nunatta karsianut 50
mio.kr.-nik annaasaqatigissavaa. 50 mio.kr. nunatta karsiata annaasassai annertoorujussuupput.

50 mio.kr taakku nunatta karsiata annaajumaagassai siunnersuuteqgartup siunnersuutigaa
Naalakkersuisogarfinni tamani allaffissornikkut 10 %-mik sipaarniarnikkut 24 mio.kr
matussuseqarnissaat. Sinnerili 26 mio.kr. ganoq aningaasalersorneqgarnissaat pilersaarusiorsimanani.
Siunnersuutaasup piviusunngortinnegarnissaanut 26 mio.kr amigaatigineqgarput.

Tassa naatsumik ogaatigalugu siunnersuutegartup siunnersuutaa akuersissutiginegassappat nunatta
karsia 26 mio.kr.nik amigaategalissaag — imaluunnit annaasagassaag.

Siunnersuuteqartup siunnersuutegarnerminut tunngatillugu ganog aningaasalersornegarsinnaanera
aammalu aningaasat annaanegarumaartussat qanoq matussuserneqarsinnaanerat pillugu pitsaasumik
pilersaarusiorsimannginnera Inuit Atagatigiinniit pitsaasutut, isumatusaarnertullu isiginngilarput.

Taamatut ogariarlunga; ilisimanegartutut ganittunnguakkut Naalakkersuisoqatigiit Inuit Atagatigiit
Siumullu akileraartarnermik aagqgissuusseqqginnissamik isumagatigiissutegarnikuupput.

Isumaqatigiissut taanna agqqutigalugu nuannaarutigeqisatsinnik pissakinnerusut isertitakinnerusullu
pitsaanerusumik atugassagalernissaannik agqutissiuunneqarsinnaalissapput. Isumagatigiissut
aqqutigalugu Nunatta karsianiit pissakinnerusunut isertitakinnerusunullu 360 mio.kr
utertinnegartussanngorput. Aningaasalersornegarnissaanut tunngatillugu, aningaasat
annaaneqartussat ilaat allaffissornerujussuup annikillisarneratigut matussusernegarnissaat
pilersaarutiginegarpog. Allaffissornerujussuup annikillisarneratigut 187 mio.kr
aannegartussanngorput.

Taamaalilluni ogaaatiginegarsinnaanngorpoq Aqgalu C. Jeremiassenip allaffissornikkut
sipaarniutegarnissamik siunnersuutaa Naalakkersuisoogatigiinnit arfineq
pingasoriaatinngupajaarlugu suliarisussanngoreerpaat.

Naalakkersuisooqatigiit akileraartarnikkut aaqgissuusseqqinnissamik isumagatigiissutegareerput
aammalu 1.april aallartittumiit akitsuutit appartinnegarnissaanut 15 mio.kr-nik
aningaasaliissuteqarniarlutik isumagatigiissutegareersimalerlutik.

Taamaattumik Aqgalu C. Jeremiassenip siunnersuutaa Inuit Atagatigiinniit itigartipparput
Naalakkersuisullu akissutegaataanni allannguutissatut siunnersuutaasoq akuersaarlutigu.

